
HE PÄRONGO MÄ NGÄ KÖTIRO, NGÄ TAMÄHINE 

ME Ö RÄTOU WHÄNAU

Ko wai te hunga e tika ana kia whiwhi i te kano ärai 
matepukupuku waha whare tangata?

 • 	 Ka taea e ngä kötiro me ngä tamähine kei waenganui i te 
12 me te 18 tau te pakeke te kano ärai mate, KORE UTU.

• 	 Atu i te rä 1 o Mahuru i te tau 2008, ka ähei ngä tamähine i 
whänau mai i ngä tau 1990 me 1991, te tiki kano ärai mate 
mai tö rätou rata, tapua, whare haumanu hoki.

•	 Ä te tau 2009, ka ähei te nuinga o ngä kötiro me ngä 
tamähine kei waenganui i te 12 me te 18 tau te pakeke ki 
te whiwhi i te kano ärai mate i ö rätou kura.

He aha te matepukupuku waha whare tangata? 

•	 Ka pä te matepukupuku waha whare tangata ki te waha 
o te whare tangata. Ko te waha te taha whakararo o te 
whare tangata ka hono ki te tara.

Ka taea i näianei te ärai i ä tätou kötiro 
mai i ngä takenga huhua noa o te 
matepukupuku waha whare tangata. 

Ka taea noatia te kano ärai 
matepukupuku waha whare tangata 
e ngä tamähine i whänau mai i 
waenganui i ngä tau 1990 me 1991, 
ä, hei te tömuatanga o te tau 2009, ka 
ähei ngä kötiro kei waenganui i te 12 
me te 18 tau te pakeke ki ënei ratonga.

•	 Ka pä mai te matepukupuku waha whare tangata, i te tipu 
o ngä pütau rerekë ki te waha o te whare tangata.

He aha ngä take ka pä ai te matepukupuku ki te waha o 
te whare tangata?

• 	 Ko te human papillomavirus (HPV) te pütake o te 
matepukupuku ki te waha o te whare tangata. Hörapa ai 
tënei momo wheori te HPV mä te mahi ai. E 80 örau o ngä 
tängata ka pängia e te HPV.

• 	 Ko te nuinga o ngä momo HPV, ka haere mai, ka haere 
atu. Heoi, kei reira ëtahi momo o te HPV ka huri i te ähua o 
ngä pütau i te waha o te whare tangata, ä, mä reira wätea 
ai te tüpono tipu mai pea o te matepukupuku ä ngä tau kei 
te tü.

Pëhea te mahi o te kano ärai matepukupuku?

Ka äki te kano ärai matepukupuku i te tinana kia mahi mai i 
äna ake äraitanga ki ngä momo HPV ka hua mai te nuinga o 
ngä matepukupuku ki te waha o te whare tangata.

He aha te take mö te whakatö i te kano ärai 
matepukupuku?

•	 Neke atu i te 99% o ngä matepukupuku ki te whare 
tangata, ka ahu mai i te HPV.

•	 Ia tau, äwhiwhi 160 ngä wähine o Aotearoa ka 
pängia e te matepukupuku ki te waha o te whare 
tangata; e 60 ka mate.

•	 Mä te whakatö i te kano ärai matepukupuku i te wä 
e taitamähine tonu ana, ka iti iho te tüpono pä o te 
matepukupuku ki te waha o te whare tangata inä 
wahine, pakeke, haere ake.

•	 Ko te körero mö te pae tawhiti, neke atu i te 30 ngä 
wähine käore e mate ia tau.

He aha te take ka tukuna ai te kano ärai matepukupuku 
ki ngä kötiro 12 ngä tau, pakeke ake? 

• 	 Ka aukati te kano i te mate HPV, ehara i te matepukupuku 
ki te waha o te whare tangata 

• 	 E whiwhi ai ngä tamähine ki te ärai pai rawa atu, me 
whakatö te kano ärai matepukupuku i mua i te hängai  
mai o te HPV, arä, hei mua o te tïmata a te kötiro ki ngä 
mahi ai.

• 	 Häunga te mea käore anö tö tamähine kia tïmata ki te ai, 
ki te whakatöngia te kano ärai matepukupuku i näianei, ka 
iti iho te tüpono pä mai o te matepukupuku ki te waha o te 
whare tangata ä ngä rä kei te tü.

Pëhea te tuku i te kano ärai matepukupuku? 

Ko GARDASIL® te ingoa o te kano ärai matepukupuku. E toru 
ngä werohanga ki te ringa i roto i te ono marama.

Pëhea te kaha o te kano ärai matepukupuku? 

• 	 Ka pëhi te kano ärai matepukupuku i ngä momo o te HPV, 
arä, te ahunga mai o te matepukupuku ki te waha o te 
whare tangata (momo 16 me 18), tae atu ki ngä tona ka 
tipu i te tara.

• 	 Tino kaha ki te ärai i aua momo o te HPV me ngä mate tërä 
ka pä ki ngä tamähine.

• 	 Ka taea e te kano ärai matepukupuku ngä momo o te HPV 
te pare hei mua i te pänga.

• 	 He pai tonu kia whiwhi ngä tamähine kua tïmata te ai ki 
te kano ärai matepukupuku, i te mea käore pea rätou kia 
pängia ki ngä momo o te HPV ka hua te 70 örau o ngä 
matepukupuku ki te waha o te whare tangata.

Pëhea te roa o te kaha o te kano ärai matepukupuku?

Tatü ki tënei wä, e ai ki ngä rangahau, e rima tau te kaha o  
te kano ärai i te HPV; ko te whakapae, tërä pea he roa atu  
te wä.

He pänga kino i te kano ärai matepukupuku? 
• 	 E ai ki ngä whakamätautau korahi, käore he pänga kino i 

te kano ärai mate.

• 	 Heoi, mö ëtahi tängata ruarua noa, ka wherowhero te  
kiri, ka mamae, ka pupuhi te wähi i werohia ai, tae atu ki 
te kirikä.

• 	 Ruarua noa ngä tängata ka tino hë nei; me kï, i te nuinga  
o te wä, ka puta tënei ähuatanga i roto i te tekau meneti i 
te werohanga.

• 	 Ki te pënei, ka taea e te rongoä te whakapai. Koinei te 
take ka tonoa koe kia noho mö te 20 meneti ä muri te 
werohanga.

Ko wai te hunga me kaua e whakawhiwhia ki te kano 
ärai matepukupuku?

•	 Te hunga i tata mate i te urupare ki te ihi, ki tëtahi atu mea 
whakauru ränei kei roto i te GARDASIL®

•	 Te wahine hapü.

Me pëhea e taea e taku tamähine te kano ärai mate?

•	 Atu i te tau 2009, ka ähei ngä kötiro i te kura, kei 
waenganui i te 12 me te 18 tau te pakeke, te tono i ö 
rätou kura mö ëtahi whakamärama mö te hötaka ärai 
matepukupuku.

•	 He puka whakaae tëtahi o ngä pärongo, me haina e te 
matua, ka whakahoki.

•	 Käore e hoatuna te kano ärai mate ki tö tamähine mënä 
käore anö kia haina te puka. 

•	 Ka ähei ngä tamähine 16 ngä tau neke atu ränei te pakeke, 
te whakaae atu kia werohia ki te kano ärai matepukupuku 
i te kura, heoi, me haina me whakahoki tonu e rätou te 
puka whakaae.

•	 Mö ngä kötiro kua mutu te kura (käore ränei koe i te 
hiahia kia werohia ki te kura), ka ähei ki te kano ärai 
matepukupuku i te rata, tapua, whare haumanu hoki; 
käore he utu.

Mënä kua werohia këtia te kötiro ki te kano ärai 
matepukupuku, me haere anö ia kia okoia te waha o te 
whare tangata?

Ae. Käore te kano ärai mate e rauhï i ngä momo HPV katoa e 
puta ai te mate waha whare tangata. Mënä kua ai te wahine, 
me haere a ia kia okoia te waha o töna whare tangata ia toru 
tau, i waenganui i ngä tau 20 me te 70.

Te kano ärai matepukupuku ki te waha o te whare 
tangata me te National Immunisation Register

•	 Ka hopukina ia whakatönga o te kano ärai matepukupuku 
(HPV) ki te National Immunisation Register (NIR), kia pai ai 
te tuku pänui ki te hunga käore anö kia oti te tuku.

•	 Ka tätaria ngä pärongo mënä kei te heke ngä 
matepukupuku ki te waha o te whare tangata nä te hötaka 
whakatö kano ärai matepukupuku, käo ränei.

•	 Ki te kore e whakaae tëtahi tamähine, öna pakeke ränei 
kia hopukina äna körero ki te NIR, he uaua te whakapä ki 
a rätou mö ngä werohanga i wareware.

•	 Heoi, ka taea tonu e ngä tamähine kïhai i pïrangi kia mau ä 
rätou körero ki te NIR te whiwhi kano ärai HPV.

Ka taea ngä whakamärama i whea?

Mö te roanga atu o ngä whakamärama mö te kano ärai mate 
kore utu, körero ki tö rata, tö tapua, tö whare haumanu ränei, 
haere ränei ki www.cervicalcancervaccine.govt.nz, waea 
ränei ki 0800 IMMUNE (0800 466 863).

Ka taea ngä pärongo mö te Hötaka Tätari Waha Whare 
Tangata ä-Motu me te okoi waha whare tangata i te 
paetukutuku a te National Screening Unit www.nsu.govt.nz 

Local contact details

